MINUTI 

KAMRA TAD-DEPUTATI

L-GĦAXAR PARLAMENT

KUMITAT PERMANENTI DWAR L-AFFARIJIET BARRANIN U EWROPEJ
LAQGĦA NRU. 84
L-Erbgħa, 21 ta’ Ġunju, 2006 

Il-Kumitat Permanenti dwar l-Affarijiet Barranin u Ewropej iltaqa' fil-Palazz, il-Belt Valletta,  fis-7.25 p.m.
L-Onor Jason Azzopardi, President tal-Kumitat, ippresieda.
PREŻENTI:  L-Onor Michael Asciak, l-Onor Mario de Marco, l-Onor Jose’ Herrera u l-Onor George Vella.
Assenti:  Il-Ministru għall-Affarijiet Barranin, l-Onor Evarist Bartolo, l-Onor Leo Brincat u l-Onor Clyde Puli.
Kienu preżenti wkoll l-Onor Frederick Azzopardi, l-Onor Joseph Falzon u Ms Maryanne Vella, Research Analyst (Foreign and European Affairs) mal-Kumitat dwar l-Affarijiet Barranin u Ewropej fil-Kamra tad-Deputati.   
Il-President tal-Kumitat talab il-permess tal-Kumitat sabiex cameraman tal-Public Broadcasting Limited ikun jista’ jieħu filmat ta’ l-ewwel parti tal-laqgħa. 
Il-permess ingħata. 

MINUTI

Il-Minuti tal-laqgħa Nru. 83 li saret fl-24 ta’ Mejju, 2006, kienu konfermati.
PREŻENTAZZJONI MINN PROF. JOSEF BONNICI, MEMBRU TAL-QORTI EWROPEA TA’ L-AWDITURI
Prof Josef Bonnici spjega li l-Qorti Ewropea ta’ l-Awdituri taġixxi bħala l-awditur estern tal-Kummissjoni Ewropea u li l-għan prinċipali ta’ din il-Qorti huwa li tara li jitjieb il-mod kif isir il-ġbir u l-infiq tal-fondi tal-Kummissjoni u dan għall-benefiċċju taċ-ċittadini.  Ix-xogħol tal-Qorti Ewropea ta’ l-Awdituri jiġi pubblikat f’rapport annwali u preżentement l-opinjoni ta’ din il-Qorti hija li għandhom jittieħdu aktar miżuri biex jissaħħu s-sistemi ta’ kontroll.   
Wara kien hemm diskussjoni.
Fit-8.15 p.m. il-Kumitat aġġorna għal data li kellha tiġi komunikata aktar tard.

